Referat frå elevrådsmøte 19.11.08

Sak 1
Konstituering (sto ikkje på innkallinga)

Styret instillar på Stian Sigurd Seland som ordstyrar og Vegard Storsul Opdahl som referent. Ingen kjem med innvendingar eller andre forslag, og dei er valde ved akklamasjon.

Referatet frå førre møte vart godkjend utan merknader, innkallinga vart godkjend med følgjande merknad: Det er få på møtet og det er i fjerde etasje, det har kanskje noko å gjere med innkallinga.

Dagsorden vart godkjend med ei eventueltsak frå 2B.

Opprop:

1A: V 1B: X 1C: B 1D: X 1E: B 1F: T 1G: X
2A: X 2B: B 2C: V 2D: T 2E: T 2F: T 2G: X

3A: V 3B: T 3C: B 3D: T+R 3E: T 3F: X 3G: X

Røysteføre: 14 + 1 (elevrådsleiar)

Sak 2
Vurderingsformer
Representantar frå skulen har vore på eit seminar kor dei fekk prata om mykje rart og fekk idear om vurdering. Det kom fram til at det kan vere betre tilbakemelding på vurdering på Katta, og styret ynskjar no å leggje eit grunnlag for neste styre slik at dei kan arbeide med vurdering. Dette kan skje t.d. ved utforming av ei spørjeundersøking.

Det kjem nokre spørsmål frå salen om kva som skal vurderast og kva spørjeundersøkinga skal gå ut på. Det går altså ut på å gje tilbakemelding på vurderinga elevane på Katta får og finne ut kva alternative vurderingsformar elevane ynskjar seg. Vi skal altså vurdere vurderinga.
Vi tek ein liten debatt og diskusjon.

Det vart uttrykke frykt for at elevrådet vil påleggje lærarar ein standardvurderingsform, og det er ikkje alle lærarar som treng det – det er fleire som gjev framifrå god vurdering allereie. Andre meiner eit standardskjema ikkje bør vere bindande for alle, men hjelpe dei lærarane som gjev dårlige vurderingar no.

Eit anna mål med dette er å gje elevar og lærarar informasjon om ulike vurderingsformar, ”kameratvurdering” vert nytta som døme på noko nytt og spanande.

Det kjem merknader om at vurderingsformer og tilbakemelding er to heilt forskjellige ting og ikkje bør drøftast og endrast saman. Dessutan er det stor skilnad på kva form for vurdering som er bra i ulike fag.

FOK vart brakt opp, og brukt som eit døme på kvar ein ser stor skilnad på vurderinga. Nokre lærarar gjev berre ein enkel karakter, då hadde det vore bra om dei var pålagt å følgje eit skjema.

Det kjem forslag til vedtak og diskusjon kring desse. Vi endar opp med desse to:

Forslag 1: Elevrådsstyret tek diskusjonen frå elevrådsmøtet til etterretning og arbeidar vidare med saka.

Forslag 2: Styret utformar eit spørjeskjema i hui og hast for å kartleggje kva elevane ynskjer å gjere med saka.

Forslag 2 vinn med 11 mot 3 røyster og ei avhalden røyst.

Sak 3
Søknad frå Årboka til papirpengefondet
Årboka har sende inn ein søknad til papirpengefondet på 10 000 kronar. Pengane vil verte nytta til senke prisen. Dei har ikkje noko konkret tal på kor mykje rimeligare boka vil verte. Dei treng pengane til tross for at dei har 18 000 kr i overskot frå i fjor, for dei reknar med å måtte la 13 000 av dei gå til eit nytt program for å designe årboka. Elevar i salen er skeptiske til denne pengebruken og undrar på kvifor dei ikkje kan nytte same programmet som i fjor. Svaret er at programmet er på PC-en til førre årboksjef og er vanskeleg å få tak i. Referent oppfattar det som at mange av elevane vil at denne investeringa ikkje treng å kome kvart år, men at dei kan kjøpe programmet no og ha det i år framover.

Økonomiutvalet vil kome med ei innstilling før neste møte.

Sak 4
Fagval
Ei post i arbeidsprogrammet handlar om fadderordning. Vi har ein idé om at fadrane kan verte vitja av fadderbarna sine i ulike fagklassar i laupet av t.d. ei veke. Styret og miljøutvalet har til no utelukkande sett på det som ein god idé, men på SG-utvalet vart det motteke med skepsis. Difor vil vi no høyre kva elevane meiner om dette. Er det ein god idé? Andre forslag?

Sidan målet er å gje informasjon om ulike fag, kva med møte med forskjellege faglærarar? Ein treng ikkje vere i timen for å få vite litt om faget, seier ein elev. Andre påpekar at ikkje alle fadderklassane har vorte like godt kjende med fadderbarna sine. Det kjem spørsmål om kven som skal organisere dette slik at ikkje i fysikklasse plutselig vert fullstappa av førsteklassingar. Svaret er at det i hovudsak er styret/miljøutvalet og mogleges Jorun Berg eller ei anna frå leiinga.
Det vart teke opp om vi treng ei uke. Nokon meinte ei par-tre dagar vil vere nok. I tillegg undrar ein på kva lærarane tenkjer om dette. Vil det kome så mange førsteklassingar i timen at dei må leggje om undervisinga på ei eller anna måte? Det vitast ikkje då forslaget ikkje har vorte diskutert med lærarane enno.

Sak 5
Russestyre
Skulen har ikkje noko russestyre, det treng vi. Det vart tipsa om ei jente i 3C. Referenten greidde ikkje å oppfatte namnet (fint om nokon tipsar!).

Sak 6
Eventuelt
1. No sel kantina kantinevarar (jogurt, mjølk osb.) i kantina billegare enn butikkane kring skulen. Overskotet er berre litt over 0, så om ein ting vert stole, må alt anne verte seld til ordinær pris for å ikkje gå i minus! Sei dette til klassane, kantina håpar folk kan oppføre seg.

2. Elevrådet har fådd 19 000 kronar frå EO til bl.a. haustsymposiet.

3. Dette er siste elevrådsmøte før heildagsprøvane. Då gjenstår det i alt to møter før juleferien. Snart skal vi òg vele ny leiar og nestleiar! Det vert spanande!

4. Torsdag 20.11 vert det kantinokveld i kantina, og det kjem ein ugandisk trommeslagar for å underhalde! Han kjem heilt ifrå Uganda for å spele for oss!
